
АРАЛ ТЕҢІЗІНІҢ ҚҰРҒАҒАН ТҮБІН ОРМАНДАНДЫРУ
МАҚСАТЫНДА АТҚАРЫЛЫП ЖАТҚАН ЖҰМЫСТАР

Искакова М.

Дүниежүзілік банкінің тәжірибелі мамандарының пікірі бойынша, ағынсыз
Арал теңізінің құрғаған түбі 1960 жылдан бастап 80 пайызға азайып 36 мың/км2
жетті және экологиялық апат туғызып отыр. Арал аймағының жерлері тұздың
қалың қабатымен және химиялық тыңайтқыштардың қалдығымен жамылған
және олар қатты желдер кезінде 250-300 шақырым қашықтыққа дейін
шашырайды, бұл жағдай ауыл шаруашылық дақылдарға, жабайы өсімдіктерге,
ауамен судың сапасына, адамдар мен жануарлардың денсаулығына кері әсерін
тигізіп отыр. Теңіздің құрғаған түбінен жылына 75-100 млн. тонна токсикалық
тұз бен шаң желмен ұшырылады.

Бұл құрғаған жерлерде ерекше гидрографиялық жағдай қалыптасып отыр.
Мұнда бұрын болмаған, минералдануы 50-ден 100 г/л, деңгейі 0-ден 3,0 м-ге
дейін жер асты су қабаты қалыптасқан. Жер асты суларының деңгейі бірқалыпты
емес, бұрынғы жағалауға дейін төмендеп отырады. Соған байланысты тұздану
процесі, тұздан арылу процесіне ауысып отырады, бұл жағдайды өсімдік
жамылғысының дамуынан байқауға болады. Құрғағаннан кейінгі алғашқы 2-5
жылдың ішінде біржылдық алабұта өсімдіктерімен қарқынды отырғызылуы
теңіздің жалпы органикасын пайдаланумен жүзеге асып келеді, бұл
фитомассаның күзде жақсы шығуынан байқалады. Әрі қарай жазық жерлердің
көпжылдық бұталармен әлсіз отырғызылу сатысы басталады.

Өсімдіктердің мейлінше қарқынды өсуі 10 жылдан жоғары құрғаған
жолақтарда жүріп отыр. Қазақстан аумағындағы Арал теңізінің құрғаған түбінде
ағаш және бұталы өсімдіктердің өсуі құрғаған көлемінің 15-20 пайыз ауданында
кездеседі, соның ішінде сексеуіл 36,5 мың.га жерді алып жатыр және негізінен
12-18 жастағы сирек орман түрінде кездеседі. Тұқым берудің жыл сайынғы
жақсы көрсеткіштеріне қарамастан, көп жағдайда тұқымның ұшып кетуінен
және көктемгі кезеңнің құрғақтығына байланысты табиғи жаңғыру мүлде жоқ.
Бірақ, кейбір жекелеген жылдары сексеуілдің және сораңның кейбір түрлерінің
қарқынды жаңғыруы байқалады. Сонда да, орман өсіруге жарамды типтегі
шөгінділердің өзінде өсімдіктердің әлсіз өсу процессі, осы поцесстерді
жеделдету үшін адамдардың араласу қажеттілігін туғызады. Соның ішінде
аборигендік жабайы өсімдік түрлерінің стреске, қуаңшылыққа және топырақтың
шамадан тыс тұздануына қарсы тұра алатын, көпжылдық және өндірістік ағаш-
бұталы өсімдіктердің тұрақты фитоценоздарын құру және қалыптастыру жатады.

Республикасы аумағында орманды сақтау және ормандарды молайту»
бағдарламасы аясында 2009-2013 жылдар аралығында 79000 гектар жерге
сексеуіл  тұқымын сеуіп көшетін отырғызу жұмыстарына  10,8 миллион доллар
қаржы қаралған, бүгінгі таңда орман миллиоративтік жұмыстарын жүргізу 33500
гектарға атқарылды. Бұл көлемнің 21500 гектарына сексеуіл көшеті
отырғызылса 12000 гектарына сексеуіл тұқымы себілді.

Мақсатты межені  орындауға орай Қазалы ауданында бұрыңғы «Ояз бағы»
аталатын жерден  аумағы 32 гектар бөлініп, оның 17 гектарына сексеуіл көшетін
өсіру, 13 гектарына өзге де әралуан ағаштар көшетін отырғызу жоспарланған.
Озық үлгідегі қазіргі заманғы құралдар, қондырғылармен жабдықталған орында
тамшылап суару әдісі қолға алынған. Бұл тамшылап суғару әдісінің ерекшелігі
бірінші жағынан судың шығынын үнемдесе, екінші жағынан топырақтың
тұзданып кету процестерін тежеп өскіндердің өсу қабілетін арттырады. Бұл
бағытта тұқым бағымен ғылыми зерттеу зертханасында барлығы 32 адам
мамандар мен жұмысшылар жүиелі жұмыс істеп келеді. Ғылыми зерттеу
зертханасының құрылысымен навес, автокөлік тұратын гараж салынып
пайдалануға берілді, бұған қаралған 138 млн теңге қаржы толық игерілді. 2011
жылдың көктем айында тамшылап суару аппаратының кеш алуына байланысты
0,6 гектар тәрбиелеу бөлімі және 0,25 гектар аналық плантацияға арық жүйесі
тартылып, бұған 65,2 мың тал терек қаламшалары отырғызылды. Қоршаудың
ішінде айналдыра қорғаныш ағаштарын отырғызу үшін арық жүйелері
тартылып, бұған 5000 түп түрлі ағаштардың көшеттері отырғызылды, атап
айтқанда 2500 түп сыр талы, 1000 дана терек, 1000 дана қарағаш және 500 дана
үйеңкі, сонымен қатар салынған кеңсе зертхана құрлысының алды-артына
бұталы ағаштардың көшеттері отырғызылып екпе шарбақ жасалынды, бұған
1200 дана көшет отырғызылды. Екпелерді жерсіндіру бөлімінде 0,5 гектар жерге
416 дана терек көшеті отырғызылды.

Топырақты өңдеу жақсарту мақсатында 0,20 гектар жерге күзде  түскен
ағаш жапырақтары, көң, әк, жүгері сабақтарының қалдықтары тасылып жобада
көрсетілген құрамда топырақ құрамасы жасалынып суғарылып,  араластырылып
күтім жасалынды. Биыл бұл топырақ құрамасы қажет деген жерге
пайдаланылады.

«Орманды сақтау және Республика аумағында орманды жерлерді
молайту» жобасына сәйкес «Зарай» ЖШС биогаз құрылымын қолдану арқылы
жерді қалпына келтіріп өңдеу үшін биоорганикалық тыңайтқыш шығарып
қолдануға  пайдаланатын бір биогаз құрылымы орнатылып, құрылымды
қабылдау комиссия құрылғанымен әлі қабылдап алынған жоқ.

Аталған бағдарламаға байланысты  көшетжайға қажетті техникалар мен
құрал-жабдықтардың жалпы құны 62 миллион 366 мың 435 теңгені құрайды.

Биылғы жылдың көктемінде сексеуіл тұқымын тазартатын және оны түрлі
қоспалармен араластырып түйіршіктейтін құрылғы әкелініп құрылып, бұл
аппараттармен қалай жұмыс жасау керектігі мамандарға түсіндіріліп жұмыс
жасалынуда. 1 кг таза сексеуіл тұқымын түйіршіктеу үшін көң тыңайтқыш қажет
етеді. Бұндай қоспалармен себілген тұқымның шығымдылығы  90-100 пайызды
құрап отыр.



Тұқымбақты ұйымдастыру үшін 2010 жылға -7333000 теңге, 2011 жылға -
20502000 теңге және 2012 жылға 21587000 теңге барлығы 49422000 теңге қаржы
қаралып бұның бүгінгі таңда 27838000 теңгесі игеріліп отыр.

2011 жылдың күзінде 8,5 гектар сексеуіл тұқымы себілетін жердегі жүгері
орылып, орылған жүгерінің сабақтары кесіліп майдаландырылды. Жүгері
тамырынан тазартылып, 2 қайтара айдалып тырмаланып тегістеліп,алдын-ала
тартылған жүйекке 700 кг тазартылған сексеуіл тұқымы қолмен себілді.

Сексеуіл тұқымы себілген 8,5 гектар жер тамшылап суару шлангалары
арқылы суарылды.

Биылғы көктемде себілген тұқымдардың шығымдылығына  алдын ала
санақ жасалынып 60 пайыз шығымдылығы бар  екендігі анықталды.

Сол кезде өсіп жетілмеген тұқымдар бүгінгі күні шығып,  шығымдылығы
75-80 пайызды құрап қалады.

